
Gid avi sou entansyon paran pou ane lekòl 2027-2028 la  
 
Chè fanmi, 
 
Si w ap mete pitit ou a nan yon lekòl primè oswa lekòl segondè prive, oswa ou gen entansyon fè lekòl 
adomisil pou ane lekòl 2027-2028 la epi w ta renmen pitit ou a resevwa sèvis edikasyon espesyal 
pandan li nan yon lekòl ki pa lekòl leta oswa nan lekòl adomisil, ou dwe fè yon demand alekri pou 
mande sèvis sa yo (Avi sou entansyon) ba Komite sou edikasyon espesyal la (“CSE”) ki pou kote 
lekòl prive a ye a (Adrès distri). CSE a ap devlope yon Plan pou sèvis edikasyon espesyalize 
(Individualized Education Services Plan, IESP) si yo jije pitit ou a elijib pou sèvis yo. 
 
Pou lekòl prive ki nan Vil Nouyòk, yo dwe voye Avi entansyon an pa imèl, pa lapòs, oswa remèt  li bay 
CSE ou a nan men epi nou dwe resevwa li pou pita 1ye jen 2027. Tanpri itilize lyen Geographic 
Online Address Translator (GOAT) ki pi ba a pou ka idantifye CSE ou a. Lekòl Leta Vil Nouyòk pran 
angajman pou asire ou genyen tout enfòmasyon ki nesesè pou w planifye ane lekòl k ap vini an epi yo 
bay enfòmasyon ki enpòtan yo pi ba a. 
 
Si w bezwen èd, pa ezite kontakte CSE ki pou zòn lakay ou a, w ap jwenn enfòmasyon pou li nan 
schools.nyc.gov/cse. Nou la pou ba w sipò! 
 
Elèv ki gen andikap nan lekòl ki pa lekòl leta (prive/relijye) 
Lekòl Leta Vil Nouyòk (New York City Public Schools, NYCPS) gen responsablite edikasyon espesyal 
pou elèv paran yo mete nan lekòl prive oswa relijye nan Vil Nouyòk sou pwòp frè pa yo (“parentally 
placed”), ladan obligasyon pou idantifye, lokalize ak evalye yo. Obligasyon sa a valab tou pou elèv ki 
abite nan Eta Nouyòk andeyò Vil Nouyòk, menm jan an tou pou elèv ki pa abite nan Eta Nouyòk, men 
paran yo mete yo nan lekòl prive oswa relijye nan Vil Nouyòk sou pwòp frè pa yo. 

Lekòl adomisil pou elèv ki gen andikap 
Dapre Seksyon 3602-c Lwa sou Edikasyon Nouyòk, yo idantifye elèv ki gen andikap nan lekòl 
adomisil kòm elèv lekòl ki pa nan lekòl leta. Yo trete elèv ki gen andikap nan lekòl adomisil yo menm 
jan avèk lòt elèv ki gen andikap paran yo mete nan lekòl prive dapre Lwa Edikasyon pou Moun ki gen 
andikap (Disabilities Education Act). Pou elèv ki gen andikap nan lekòl adomisil, Lekòl Leta Vil 
Nouyòk pral detèmine ki kote sèvis edikasyon espesyal yo ap disponib, ki ka gen ladan lekòl lokal 
(kominote) yon elèv. 

Fanmi ki gen entansyon fè lekòl adomisil pou pitit yo pou ane lekòl 2027–2028 la ta dwe konnen delè 
sa yo. Byenke delè pou fè NYCPS konnen entansyon w pou w fè lekòl adomisil la se 1ye jiyè 2027, 
yo dwe resevwa demand pou sèvis edikasyon espesyal ou a pou pita 1ye jen 2027. 

� 1ye jen 2027 – Se delè NYCPS dwe resevwa demand pou sèvis edikasyon espesyal ou a pou 
timoun ou pral fè lekòl adomisil pou li a (yo). 
 

� 1ye Jiyè 2027 – Se delè fanmi ki gentan ap fè lekòl adomisil dwe voye lèt entansyon chak ane 
pou chak timoun li a ki pral resevwa edikasyon adomisil. Paran ki deside kòmanse lekòl 
adomisil (oswa ki vin abite nan distri lekòl la) apre kòmansman ane lekòl la dwe voye yon lèt 
entansyon ale bay lekòl adomisil la nan espas 14 jou apre kòmansman lekòl la nan distri lekòl 
la. 
 

https://www.schools.nyc.gov/cse

Anplis, pou ka elijib pou sèvis edikasyon espesyal, yon elèv ki nan lekòl adomisil dwe genyen 
yon Plan enstriksyon endividyèl adomisil (Individualized Home Instruction Plan, IHIP) ki 
respekte Pati 100.10 Règleman komisè edikasyon an. Pou timoun k ap retounen nan lekòl 
adomisil, delè pou IHIP a se 15 out 2027. Pou timoun ki fèk pral lekòl adomisil, ou gen 28 jou 
pou voye IHIP a apre ou fin voye lèt entansyon a ale. 

Pou jwenn plis enfòmasyon sou lekòl adomisil pou pitit ou a (yo), tanpri ale sou 
schools.nyc.gov/homeschooling 

Kondisyon pou Avi sou entansyon paran an 
Komite sou edikasyon espesyal la (Committee on Special Education, CSE) dwe resevwa Avi entansyon 
paran an (Parental Notice of Intent, PNI) pou mande sèvis edikasyon espesyal nan dat 1ye jen 2027 
oswa avan sa, avèk dokiman obligatwa yo mande pi ba yo.  
 
� Se paran oswa responsab elèv la, oswa yon avoka ki reprezante fanmi an ki dwe voye Avi 

entansyon an ale. Si se yon avoka ki voye li nan non fanmi an, avi a dwe gen ladan tou yon fòm 
pou divilge enfòmasyon konfidansyèl pou ane lekòl 2027-2028 la, paran an dwe siyen avèk yon 
plim. Tanpri sonje reprezantasyon nan yon pwosedi regilye oswa nenpòt lòt pwosedi ki konsène 
yon ane lekòl avan, p ap ranplase fòm pou divilge enfòmasyon konfidansyèl ki obligatwa pou ane 
lekòl 2027-2028 la. Yo p ap aksepte yon Avi entansyon nan men yon lòt moun si se pa yon avoka, 
kit li genyen kit li pa genyen yon fòm sou konfidansyalite.  
 

� Avi entansyon an dwe gen ladan:  
 Non ak siyati elèv la  
 NYCID elèv la (si w konnen l)  
 Dat nesans li  
 Adrès kay li 
 Non paran an  
 Nimewo telefòn paran an  
 Adrès imèl paran an  
 Klas elèv la pral fè pou ane lekòl 2027–2028 la  
 Non lekòl elèv la prale pou ane lekòl 2027–2028 la  
 Adrès lekòl elèv la prale pou ane lekòl 2027–2028 la 
 Non ak imèl adrès moun pou kontakte nan lekòl elèv la prale pou ane lekòl 2027–2028 la 

Pou fè li pi fasil pou ou, NYCPS kreye yon modèl avi entansyon paran (Parental Notice of Intent, PNI) 
ou ka itilize. Fòma a disponib nan schools.nyc.gov/cse Anba  Letter of Intent to Parentally Place - Ane 
lekòl 2027-2028  
 
Lè ou voye li pa imèl, sof si se yon avoka ki reprezante fanmi an ki voye li, y ap aksepte Avi 
entansyon an sèlman lè paran/responsab la itilize adrès imèl paran/responsab la genyen nan dosye 
NYCPS la pou voye l dirèkteman.  

 
� Sòf si yo voye li apati imèl paran/responsab la genyen nan dosye NYCPS oswa se yon avoka ki 

voye l jan yo di li pi wo a, paran/responsab dwe siyen yon Avi entansyon avèk yon plim oswa yon 
siyati elektwonik. Y ap aksepte siyati elektwonik (E-Signatures) sèlman si yo itilize DocuSign ak si 
imèl la soti dirèkteman bòkote fanmi an. Tanpri sonje: yon fòm ki gen siyati pou divilge 
enfòmasyon konfidansyèl ki bay yon avoka otorizasyon pou aji nan non yon fanmi dwe siyen avèk 
yon plim. 
 

https://www.schools.nyc.gov/enrollment/enrollment-help/home-schooling
https://www.schools.nyc.gov/cse

� Lè se pa imèl w ap voye Avi entansyon an, sijè imèl w ap voye bay CSE a dwe “Notice of Intent 
2027-2028 SY” (Avi entansyon pou ane lekòl 2027–2028).  

 
CSE a pral konfime alekri yo aksepte PNI a oswa li pral bay yon fanmi oswa avoka ki reprezante li a 
asistans teknik pou l voye yon PNI ki satisfè kondisyon ki pi wo yo. 

Enfòmasyon pou elèv paran te meteepi yo te rekòmande avan pou evalyasyon edikasyon espesyal 
apre 1ye jen    
� Paran elèv yo idantifye pou premye fwa pou evalyasyon ant 1ye jen 2026 ak 1ye avril 2027, dwe 

mande sèvis nan espas 30 jou apre premye idantifikasyon sa a. Kondisyon avi ki pi wo yo aplike. 
Y ap konsidere nenpòt demand yo resevwa nan dat oswa apre 1ye avril ane lekòl kounye a  kòm 
yon demand pou sèvis pou ane lekòl apre a. 
 

� Pou elèv yo idantifye premye fwa kòm elèv ki gen andikap ant 1ye avril 2027 ak 1ye jen 2027, yo 
dwe fè demand pou sèvis yo pou pita 1ye jen 2027, pou ane lekòl 2027-2028 la. Kondisyon avi ki 
pi wo yo aplike. 
 

Idantifye distri lekòl adomisil/lekòl ki pa lekòl leta pitit mwen an 
Pou detèmine CSE ki dwe resevwa Avi entansyon paran w lan, tanpri ale sou New York City 
Geographic Online Address Translator (GOAT). Sou bò gòch paj la, anba ADDRESS FUNCTIONS 
(FONKSYON ADRÈS), klike sou FUNCTION 1B (FONKSYON 1B), tape adrès lekòl prive ou a oswa 
adrès lekòl adomisil la, epi desann jis nan “City Service information” (Enfòmasyon Sèvis Vil la) kote w 
ap wè “School District” (distri lekòl). Tanpri gade seksyon  Identifying my Committee on Special 
Education (Idantifye Komite sou Edikasyon Espesyal mwen an) nan www.schools.nyc.gov/cse pou 
jwenn CSE ou a dapre distri lekòl la ansanm avèk enfòmasyon pou kontakte CSE a. I  
 
Idantifikasyon Komite sou edikasyon espesyal mwen an (Adrès distri a) 
Enfòmasyon pou kontakte CSE yo, ladan distri lekòl pou chak CSE yo.   Si w voye Avi entansyon an 
bay plizyè CSE oswa bay CSE ki pa afilye avèk lekòl prive w la, sa ka lakòz gen reta nan pwosesis 
Avi entansyon paran w lan. 
 

� CSE 1 (Distri 7, 9, 10) 
Imèl:CSE1PNI@schools.nyc.gov 
Adrès: 1 Fordham Plaza, 7th Floor  
Bronx, New York 10458   

� CSE 2 (Distri 8, 11, 12) 
Imèl: CSE2PNI@schools.nyc.gov 
Adrès: 3450 E. Tremont Avenue, 2nd 
Fl. 
Bronx, New York 10465 

 
 
 
 
 

� CSE 3 (Distri 25, 26, 28, 29) 
Imèl: CSE3PNI@schools.nyc.gov 
 

� CSE 5 (Distri 19, 23, 32) 
Imèl: CSE5PNI@schools.nyc.gov 
Adrès: 1665 St. Marks Avenue 
Brooklyn, New York 11233 
 

� CSE 6 (Distri 17, 18, 22) 
Imèl: CSE6PNI@schools.nyc.gov 
Adrès: 5619 Flatlands Avenue 
Brooklyn, New York 11234 
 

� CSE 7 (Distri 20, 21) 
Imèl: CSE7PNI@schools.nyc.gov 
Adrès: 415 89th Street 
Brooklyn, New York 11209 
 

� CSE 8 (Distri 13, 14, 15, 16) 
Imèl: CSE8PNI@schools.nyc.gov 
Adrès: 131 Livingston Street, 4th Floor 

https://a030-goat.nyc.gov/goat/Function1A
https://a030-goat.nyc.gov/goat/Function1A
mailto:CSE1PNI@schools.nyc.gov
mailto:CSE1PNI@schools.nyc.gov
mailto:CSE2@schools.nyc.gov
mailto:CSE3@schools.nyc.gov
mailto:CSE5PNI@schools.nyc.gov
mailto:CSE5PNI@schools.nyc.gov
mailto:CSE6@schools.nyc.gov
mailto:CSE6@schools.nyc.gov
mailto:CSE7@schools.nyc.gov
mailto:CSE7@schools.nyc.gov
mailto:CSE8@schools.nyc.gov
mailto:CSE8@schools.nyc.gov

Adrès pou distri 25 ak 26 
30‐48 Linden Place  
Flushing, New York 11354  
 
Adrès pou distri 28 ak 29 
90‐27 Sutphin Boulevard  
Jamaica, New York 11435 
 

� CSE 4 (Distri 24, 27, 30) 
Imèl:CSE4PNI@schools.nyc.gov 
 
Adrès pou distri 24 ak 30  
28‐11 Queens Plaza North, 5yèm etaj  
Long Island City, New York 11101  
 
Adrès pou distri 27 
82‐01 Rockaway Boulevard. 2yèm 
etaj  
Ozone Park, New York 11416 
 
 

Brooklyn, New York 11201 
  

� CSE 9 (Distri 1, 2, 4) 
Imèl: CSE9PNI@schools.nyc.gov  
Adrès: 333 7th Avenue, 4th Floor  
New York, New York 10001  
 

� CSE 10 (Distri 3, 5, 6) 
Imèl: CSE10PNI@schools.nyc.gov 
Adrès: 388 West 125th Street  
New York, New York 10027 
  

� CSE 11 (Distri 31) 
Imèl: CSE11PNI@schools.nyc.gov 
Adrès: 715 Ocean Terrace, Building A 
Staten Island, New York 10301 

 
Plasman nan lòt lekòl primè oswa segondè prive 
Tanpri sonje sèvis edikasyon espesyal NYCP òganize yo disponib sèlman pou elèv ki resevwa 
edikasyon adomisil oswa ki nan lekòl primè ak lekòl segondè ki pa lekòl leta sou frè paran yo. Elèv ki 
ale nan yon pwogram preskolè, yon lekòl leta, oswa yon lekòl charter pa elijib pou sèvis edikasyon 
espesyal dapre yon IESP. 
 
Aplikasyon yo voye anreta pou ane lekòl 2027–2028 la 
Y ap respekte delè 1ye jen 2027 la pou NYCPS resevwa Avi entansyon w lan pou ane lekòl 2027-
2028 la yon fason rijid.  Si yo pa resevwa Avi entansyon w lan pou pita 1ye jen 2027, pitit ou a p ap 
elijib pou resevwa sèvis edikasyon espesyal nan men Lekòl Leta Vil Nouyòk pou ane lekòl 2027-2028 
la.  

mailto:CSE4PNI@schools.nyc.gov
mailto:CSE4PNI@schools.nyc.gov
mailto:CSE9@schools.nyc.gov
mailto:CSE10@schools.nyc.gov
mailto:CSE10@schools.nyc.gov
mailto:CSE11@schools.nyc.gov

